
Nroog  
TSEV HAIS PLAUB MENYUAM YAUS

COV KEV QHIA RAU COV NIAMTXIV

Cov Kev Qhia Ntxiv:

Nroog  Tsev Hais Plaub Menyuam Yaus

Lub chaw nyob ntawm lub tsev hais plaub menyuyam yaus

Tus xovtooj hauv lub tsev hais plaub menyuam yaus

Koj muab tau cov kev qhia tias koj tus 
menyuam nyob rau qhov twg thiab yuav mus 
sib hais plaub licas ntawm koj tus menyuam 
tus social worker lossis lub koomhaum 
saib xyuas menyuam yaus hauv koj lub 
cheebtsam. Hauv qab no yog cov xovtooj 
ntawm cov chaw uas yuav pab tau koj hauv 
koj lub nroog:

Social worker: 

Lwm cov xovtooj ntawm cov chaw uas yuav pab tau koj uas koj lub 
nroog yuav muab rau koj

Hawmtxog Niamtxiv lossis Tus Saib Xyuas:

THOV NYEEM COV KEV QHIA NO:

1.   Yog vim licas luag thiaj tuaj tshuaj  
txog qhov teebmeem no?

Muaj tus tau hais tuaj txog ib lossis tshaj ntawd zaus txog koj tus 
menyuam txoj kev cobphum; ib tus tub ceevxwm lossis social 
worker thiaj yuavtsum tau tuaj tshuaj xyuas saib lub tsev hais 
plaub menyuam yaus puas tau tuaj nrog ceev thiab tivthaiv koj tus 
menyuam txoj kev cobphum.

2.   Yog kuv tus menyuam raug rho tawm ntawm kuv mus,  
yog vim licas?

Koj tus menyuam raug rho tawm ntawm koj mus thiab coj mus rau 
lwm tus pab saib xyuas vim ib tus tub ceevxwm lossis social worker 
ntseeg hais tias yuavtsum tau ua li ntawd thiaj muaj kev tivthaiv 
rau koj tus menyuam. Qhov uas lawv muab nws rho tawm tej zaum 
yuav yog vim:

a.   Koj tus menyuam tu-ncua kev tu lossis saib xyuas.
b.   Koj tus menyuam raug tsis muaj tus nrog saib xyuas, tsimtxom 

lossis raug luag xuas.
c.   Koj tus menyuam raug tso nrog tej tus tibneeg uas tsis tu lossis 

tu tsis tau nyob.

3.   Yog kuv tus menyuam tsis nrog kuv nyob, nws mus nyob 
qhov twg lawm?

Tej zaum koj tus menyuam mus nyob 
hauv ib lub tsev uas lub nroog muaj 
lossis mus nyob hauv ib lub tsev tu 
menyuam ntsuag. Tus social worker 
yuav muab kev qhia ntxiv rau koj lossis 
muab ib tus xovtooj rau koj hu mus nug 
ntxiv txog qhov uas luag tau coj koj 
tus menyuam mus rau thiab koj yuav hu lossis mus xyuas nws licas 
rau yav tomntej. Yog koj xav paub ntxiv, hu mus rau koj tus menyuam 
tus social worker ntawm tus xovtooj uas nyob tomqab ntawm daim 
ntawv no thaum lub sijhawm uas luag tseem qhib ua haujlwm.

4.   Luag puas yuav muab kuv tus menyuam rovqab rau kuv?

Tej zaum luag yuav muab koj tus menyuam rovqab rau koj. Tus 

social worker uas tuaj tshuaj xyuas txog qhov teebmeem no yuav 
los xyuas tej kev qhia txog koj, koj lub tsev, thiab koj tus menyuam 
thiab yuav ua raws li qhov uas nws xav hais tias yuav zoo tshaj koj 
tus menyuam rovqab rau koj, tej zaum luag coj nws mus nyob ib 
ntus hauv:

a.   Koj tus menyuam niam/txiv tog tod nyob  
(yog tias neb tsis nyob uake);

b.   Ib tug kwvtij lub tsev;
c.   Ib lub tsev tu menyuam ntsuag  

lossis tsev rau tibneeg nyob.

5.   Cov kwvtij nev?

Txoj kevcai samfwm kom koj qhia rau tus social worker cov npe, 
chaw nyob, xovtooj, thiab lwm yam txog koj tus menyuam tus niam/
txiv sab tod lossis lwm tus kwvtij uas yuav saib thiab tu tau koj tus 
menyuam. Tus social worker yuav hu rau lawv, mus nug saib lawv 
puas yuav pab saib tau koj tus menyuam, thiab saib lub tsev ntawd 
puas muaj kev cobphum rau koj tus menyuam. Ua li no, xwv koj 
tus menyuam thiaj li tsis tau mus nrog tej tus uas koj tus menyuam 
thiab koj tsis tau paub dua li nyob. 

6.   Yuav muaj dabtsi ntxiv?

Yog tias tus social worker ntseeg tias koj tus menyuam tsis muaj 
kev cobphum, tus social worker yuav sau ntawv mus rau lub tsev 
hais plaub menyuam yaus, thiab thov kom lub tsev hais plaub 
muab koj tus menyuam los rau lub tsev hais plaub ua tus nrog saib 
xyuas, thiab nrhiav kev los tu, chaw nyob thiab kev saib xyuas rau 
koj tus menyuam. 

Thawj tsab ntawv uas nws sau mus no yog hu ua tsab ntawv 
“foob,” thiab nws yuavtsum ua mus rau lawv tsis pub dhau ob hnub 
uas lub tsev hais plaub ua haujlwm (cov hnub ua haujlwm) suav txij 
hnub uas koj tus menyuam raug rho tawm ntawm koj mus lossis li 
uas ua tau yog tias koj tus menyuam tseem nrog koj nyob. 

Luag ua ntawv tuaj qhia rau koj txog hnub, lub sijhawm, thiab qhov 
chaw uas koj yuav tau mus sib hais hauv tsev hais plaub thawj zaug.

Nws tseemceeb heev uas koj yuav tau tuaj nrog sib hais hauv 
lub tsev hais plaub rau hnub ntawd.


